
REPUBLIKA E SHQIPËRISË
KOMISIONI QENDROR I ZGJEDHJEVE

_____________________________________________________________________

V E N D I M

PËR DISA NDRYSHIME NË VENDIMIN NR. 438, DATË 16.05.2015 “PËR MIRATIMIN E REZULTATIT TË SHORTIT PËR PËRCAKTIMIN E RENDITJES SË SUBJEKTEVE ZGJEDHORE NË FLETËN E VOTIMIT PËR ZGJEDHJET PËR ORGANET E QEVERISJES VENDORE TË VITIT 2015 
Komisioni Qendror i Zgjedhjeve, në mbledhjen e tij të datës  19.05.2015, me pjesëmarrjen e:

Lefterije
LUZI-


Kryetare

Denar
          BIBA-


ZV/Kryetar
Edlira

JORGAQI-

Anëtare

Gëzim 

VELESHNJA-

Anëtar

Hysen
          OSMANAJ-

Anëtar

Klement         ZGURI-

Anëtar

Vera

SHTJEFNI-

Anëtare
Shqyrtoi çështjen me:

OBJEKT
Për disa ndryshime në vendimin nr.438, datë 16.05.2015 “Për miratimin e rezultatit të shortit për përcaktimin e renditjes së subjekteve zgjedhore në fletën e votimit për zgjedhjet për organet e qeverisjes vendore të vitit 2015.
BAZA LIGJORE
Neni 23, pika 1 germa a dhe neni 98, të ligjit nr. 10019, datë 29.12.2008 “Kodi Zgjedhor i Republikës së Shqipërisë’’ i ndryshuar, udhëzimi i KQZ-së nr. 3, datë 04.03.2015. “Për procedurën e hedhjes së shortit për renditjen e subjekteve zgjedhore ne fletën e votimit”

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmeve,
VËREN

Në mbështetje të nenit 98 të Kodit Zgjedhor, renditja e subjekteve në fletën e votimit përcaktohet më short. KQZ ka përcaktuar rregullat për procedurën e shortit me udhëzimin nr. 3, datë 04.03.2015 “Për miratimin e rezultatit të shortit për përcaktimin e renditjes së subjekteve zgjedhore në fletën e votimit për zgjedhjet për organet e qeverisjes vendore të vitit 2015”.

Sipas udhëzimit të sipërcituar, në zgjedhjet për Organet e Qeverisjes Vendore shorti organizohet duke përfshirë në short të gjitha partitë politike që kandidojnë më vete, koalicionet zgjedhore dhe kandidatëve të propozuar nga zgjedhësit që janë regjistruar si të tillë në të gjitha zonat zgjedhore. Pas përcaktimit të renditjes në fletën e votimit të partive politike që kandidojnë më vete, koalicioneve zgjedhore dhe kandidatëve të propozuar nga zgjedhësit, KQZ me short përcakton renditjen e partive politike, pjesëtare në koalicionin zgjedhor, brenda hapësirës që i përket koalicionit zgjedhor në fletën e votimit. 

Në përfundim të afatit për regjistrimin e kandidatëve për kryetar dhe listave shumemërore të kandidatëve për këshillat, janë rregjistruar gjithëse dy koalicione zgjedhore, ASE me 37 parti pjesëtare dhe APPD me 15 parti politike pjesëtare, nëntë parti politike që garojnë më vete dhe 12 kandidat të propozuar nga zgjedhësit për këshillat Bashkiak.

Në mbledhjen e datës 16.05.2015 KQZ organizoi shortin sipas procedurave të përcaktuara në udhëzimi i KQZ-së nr. 3, datë 04.03.2015. “Për procedurën e hedhjes së shortit për renditjen e subjekteve zgjedhore ne fletën e votimit.
Në datën 16.05.2015 Partia Socialiste e Shqipërisë ka depozituar në KQZ një kërkesë ku konstatohet se subjektet e renditura me numrat rendor 26 dhe 27, përkatësisht “Partia Socialiste e Shqipërisë” me  germa nistore “PS” dhe “Partia Social Punëtore Shqiptare”  me germa nistore  “PSP”, kanë emër dhe germa nistore të ngjashme në atë masë sa mund të shkaktojë konfuzion ose lajthitje të votuesve dhe kërkojmë zhvendosjen e subjekteve zgjedhore në mënyrë të tillë që mos të ketë konfunzion ose lajthitje  të zgjedhësve për shkak të emrit ose germave nistore të ngjashme. 
Në datën 18.05.2015  Partia e Ballit Kombëtar Demokrat ka depozituar një kërkesë për ndryshimin e renditjes në fletën e votimit të miratuar me vendimin 438 datë 16.05.2015 të  KQZ, pasi Balli Kombëtar Demokrat është renditur  në fletën e votimit me numër rendor 8 dhe se një subjekt tjetër me emrin “Partia Balli Kombëtar” me numër rendor 7. Duke qenë në këto kushte kërkojmë të ndryshojë të paktën me tre apo katër numra më sipër nga numri  rendor 8 i fletës së votimit subjektin “Balli Kombëtar Demokrat”.
KQZ mori në shqyrtim kërkesat e sipërcituara dhe konstatoi se renditja e Partive Balli Kombëtar dhe Balli Kombëtar Demokrat njëra pas tjetrës, si parti pjesëtare të Koalicionit Aleanca Popullore për Pune dhe Dinjitet dhe Renditja e Partive Socialiste dhe Socialiste e Moderuar njëra pas tjetrës si parti pjesëtare të Koalicionit Aleanca për Shqipërinë Europiane, konfondojnë zgejdhësit pasi emërtimet e tyre dhe shkronjat nistore janë të përafërta.

Në këto kushte KQZ vndosi ti pranojë kërkesat dhe në përputhje me dispozitat  e udhëzimit nr. 3, datë 04.03.2015. “Për procedurën e hedhjes së shortit për renditjen e subjekteve zgjedhore ne fletën e votimit” 

Rezultati i shortit u pasqyrua ne materialin bashkëlidhur, këtij vendimi.
PËR KËTO ARSYE:

Mbështetur në nenin 23, pika 1 gërma a, nenin 98,të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, udhëzimi i KQZ-së nr. 3, datë 04.03.2015. “Për procedurën e hedhjes së shortit për renditjen e subjekteve zgjedhore ne fletën e votimit
V E N D O S I

Ndryshimin e rezultatin e shortit të përcaktuar me vendimin nr. 438, datë 16.05.2015, duke përcaktuar numrin rendor që do të ketë cdo subjekt zgjedhore në fletën e votimit,  sipas lidhjes nr. 1, bashkёlidhur kёtij vendimi.
Ky vendim hyn në fuqi menjëherë.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 (pesë) ditёve nga shpallja e kёtij vendimi.

